
UMUMIY O‘RTA TA’LIM 
MUASSASALARIDA 

INSON RESURSLARINI 
BOSHQARISHDA 

MUVOZANATLASHGAN 
KO‘RSATKICHLAR TIZIMIDAN 
FOYDALANISHNING NAZARIY 

ASOSLARI
Gulmira Jumanova

Abdulla Avloniy nomidagi PMMI tayanch doktoranti

Annotatsiya: Mazkur maqolada umumiy o‘rta ta’lim muassasalarida inson resurslarini boshqarishda muvozanatlashgan 
ko‘rsatkichlar tizimidan (MKT) foydalanishning nazariy asoslari yoritilgan. Inson resurslarini samarali boshqarishning 
zamonaviy yondashuvlari, xususan, Kaplan va Norton tomonidan ishlab chiqilgan MKT metodologiyasining ta’lim tizimida 
qo‘llanish imkoniyatlari tahlil qilingan. Maqolada MKTning asosiy komponentlari, uning strategik va operativ boshqa
ruvdagi o‘rni, shuningdek, pedagog xodimlar faoliyatini baholash va rag‘batlantirishdagi ahamiyati ochib berilgan. Tad-
qiqot natijasida ushbu tizim ta’lim sifatini oshirish, kadrlar salohiyatini rivojlantirish hamda boshqaruv samaradorligini 
ta’minlashda muhim vosita ekanligi asoslab berilgan.

Kalit so‘zlar: inson resurslari, muvozanatlashgan ko‘rsatkichlar tizimi, MKT, ta’lim muassasasi, strategik boshqaruv, KPI, 
pedagog kadrlar, samaradorlik, boshqaruv tizimi, ta’lim sifati.
Abstract: This article explores the theoretical foundations of applying the Balanced Scorecard (BSC) in human resource 
management within general secondary education institutions. It analyzes modern approaches to HR management, par-
ticularly the applicability of the BSC methodology developed by Kaplan and Norton in the educational context. The 
study highlights the key components of the BSC, its role in strategic and operational management, and its importance 
in evaluating and motivating teaching staff. The findings demonstrate that the implementation of this system contributes 
to improving education quality, enhancing human resource potential, and increasing overall management effectiveness.

Key words: human resources, Balanced Scorecard, BSC, educational institution, strategic management, KPI, teaching 
staff, efficiency, management system, quality of education.
Аннотация: В данной статье рассматриваются теоретические основы применения системы сбалансированных 
показателей (ССП) в управлении человеческими ресурсами в учреждениях общего среднего образования. Про-
анализированы современные подходы к управлению персоналом, а также возможности внедрения методологии 
ССП, разработанной Капланом и Нортоном, в образовательной системе. Раскрыты основные компоненты ССП, 
её роль в стратегическом и операционном управлении, а также значение в оценке и мотивации педагогических 
кадров. Обосновано, что использование данной системы способствует повышению качества образования, раз-
витию кадрового потенциала и эффективности управления.

Ключевые слова: человеческие ресурсы, система сбалансированных показателей, ССП, образовательное 
учреждение, стратегическое управление, KPI, педагогические кадры, эффективность, управление, качество обра-
зования.

KIRISH
Zamonaviy tashkilotni boshqarish murakkab va dinamik jarayon bo‘lib, u nafaqat chuqur tahlilni, balki 

boshqaruv mexanizmlarining uzluksiz moslashuvini ham talab etadi. Ushbu jarayonning samaradorligi 
sinovdan o‘tgan metodlar hamda muayyan kompaniya xususiyatlarini hisobga olgan holda ishlab chiqilgan 
noyob yechimlarning uyg‘unligiga bog‘liq [1, b. 82]. Inson resurslarini boshqarish umumiy o‘rta ta’lim muassasa
larida pedagogik va boshqaruv jarayonlariga maqsadli ta’sir ko‘rsatish orqali kadrlar salohiyatini rivojlantirish 
hamda ta’lim sifatining barqarorligini ta’minlashga qaratilgan tizimli faoliyatdir. 



AKTABGACHA VA
AKTAB TA’LIMI

2026-yil, aprel, 4(5)-son

132

M
A

K
TA

BG
AC

H
A

PR
E-
SC
H
O
O
L

Д
О
Ш
К
ОЛ

ЬН
О
Е Mazkur jarayon tizimli yondashuv tamoyillariga asoslanib, pedagogik jamoa a’zolari, ma’muriyat hamda 

ta’lim oluvchilar o‘rtasidagi o‘zaro bog‘liqlikni va hamkorlikni ta’minlaydi. Bunda boshqaruv subyekti (maktab 
rahbariyati) va obyekti (pedagog xodimlar) faoliyatining uyg‘unligi muhim ahamiyat kasb etadi. Inson resursla-
rini boshqarish maqsadga yo‘naltirilgan mexanizm sifatida nafaqat pedagogik faoliyat samaradorligini oshiradi, 
balki uni ichki (kadrlar malakasi, motivatsiya darajasi) va tashqi (ta’lim siyosati, ijtimoiy talablar) omillar ta’sirida 
yuzaga keladigan o‘zgarishlarga moslashtirish imkonini ham beradi.

MAVZUGA OID ADABIYOTLAR SHARHI
Zamonaviy ta’lim tizimi rivojlanish sur’atlarining yuqoriligi, raqamlashtirish jarayonlarining jadallashuvi 

hamda global ta’lim makonida raqobatning kuchayishi bilan tavsiflanadi. Bu holat umumiy o‘rta ta’lim muas­
sasalarida inson resurslarini samarali boshqarish zaruratini keskin oshirmoqda. So‘nggi yillarda ta’lim muhiti 
innovatsion pedagogik texnologiyalar, raqamli platformalar hamda o‘quvchilarning individual ehtiyojlari va 
xulq-atvoridagi o‘zgarishlar ta’sirida sezilarli transformatsiyaga uchradi. Mazkur omillar pedagog kadrlar 
malakasiga, ularning kasbiy moslashuvchanligiga hamda boshqaruv tizimining samaradorligiga nisbatan 
yangi talablarni shakllantirmoqda. Shu bois, ta’lim muassasalarida inson resurslarini boshqarishda zamonaviy 
yondashuvlar va innovatsion metodlarni joriy etish dolzarb ahamiyat kasb etadi. 

Mazkur sharoitda inson resurslarini boshqarishning samarali vositalaridan biri sifatida boshqaruv metodi-
kalari orasida amerikalik tadqiqotchilar Kaplan va Norton tomonidan taklif etilgan muvozanatlashgan ko‘rsat-
kichlar tizimi alohida e’tiborga loyiqdir. Ushbu yondashuv an’anaviy baholash usullaridan farqli ravishda faqat-
gina pedagoglarning ish natijalarini emas, balki ularning kasbiy rivojlanishi, ichki motivatsiyasi, ta’lim jarayoni-
dagi ishtiroki hamda o‘quvchilar va ota-onalar bilan o‘zaro munosabatlarini ham kompleks baholash imkonini 
beradi. Natijada, ta’lim muassasasining strategik maqsadlari bilan pedagog xodimlar faoliyati o‘rtasida uzviy 
bog‘liqlik ta’minlanadi. Muvozanatlashgan ko‘rsatkichlar tizimining inson resurslarini boshqarishdagi amaliy 
ifodasi 1-rasmda keltirilgan.

1-rasm: Muvozanatlashgan ko‘rsatkichlar tizimining umumiy sxemasi

Taqdim etilgan model tahlili shuni ko‘rsatadiki, umumiy o‘rta ta’lim muassasalarida inson resurslarini bosh-
qarishning asosiy maqsadli yo‘nalishlari va indikatorlari ta’lim muassasasining missiyasi hamda strategik rivoj
lanish ustuvorliklari asosida shakllantiriladi. Ushbu ko‘rsatkichlarning baholanishi o‘zaro uzviy bog‘liq bo‘lgan 
quyidagi to‘rtta asosiy yo‘nalish orqali amalga oshiriladi:

(1)	 ta’lim muassasasining moliyaviy va resurs ta’minoti holati;

(2)	 ta’lim xizmatlaridan foydalanuvchilar – o‘quvchilar va ota-onalarga yo‘naltirilganlik darajasi;

(3)	 pedagogik va tashkiliy jarayonlar samaradorligi;

(4)	 pedagog xodimlar va boshqa kadrlarning kasbiy rivojlanishi, ya’ni inson kapitalining takomillashuvi.

TADQIQOT METODOLOGIYASI
Mazkur metodologiya menejmentga korxonaning joriy holatini ko‘p qirrali tahlil qilish hamda uning rivoj

lanish trayektoriyasini prognozlash imkonini beruvchi kompleks analitik vositalar majmuini taqdim etadi. Bu 
esa asoslangan strategik qarorlar qabul qilish uchun muhim zamin yaratadi. Muvozanatlashgan ko‘rsatkichlar 
tizimini joriy etishning eng muhim afzalliklaridan biri – operatsion moliyaviy ko‘rsatkichlar bilan bir qatorda 
uzoq muddatli barqaror o‘sish omillarini ham integratsiyalashgan holda aks ettiruvchi muvozanatli strategiyani 
ishlab chiqish imkoniyatidir. Bu jihat, ayniqsa, tashqi muhitning o‘zgaruvchanligi (volatilligi) sharoitida alohida 
ahamiyat kasb etadi [5, b. 78]. 

Muvozanatlashgan ko‘rsatkichlar tizimi umumiy o‘rta ta’lim muassasalarida inson resurslarini boshqa
rishda integrativ funksiyani bajarib, strategik tashabbuslarni kundalik pedagogik va boshqaruv faoliyatiga tatbiq 
etish hamda ta’lim muassasasining barcha tarkibiy bo‘linmalari faoliyatini o‘zaro muvofiqlashtirishni ta’min-
laydi. Ushbu metodologiya ta’lim jarayonini yaxlit holda qamrab oluvchi, uning eng muhim jihatlarini – peda-
gogik faoliyat sifati, kadrlar salohiyati, o‘quvchilar natijalari va tashkiliy samaradorlikni hisobga olgan kompleks 
strategik nazorat mexanizmi sifatida namoyon bo‘ladi. Natijada nafaqat ta’lim muassasasining strategik rivoj
lanish yo‘nalishlari ishlab chiqiladi, balki ularning amaliy ijrosi ham ta’minlanadi hamda zarurat tug‘ilganda 
moslashtiriladi. Bu esa pedagog xodimlar, ma’muriyat va boshqa ishtirokchilar o‘rtasida samarali hamkorlikni 
kuchaytirib, inson resurslaridan oqilona foydalanish hamda ularning salohiyatini to‘liq ro‘yobga chiqarish uchun 
qulay shart-sharoitlarni yaratadi.

TAHLIL VA NATIJALAR
Kontseptual jihatdan muvozanatlashgan ko‘rsatkichlar tizimi (MKT) tashkilot muvaffaqiyatining asosiy 

omillarini aks ettiruvchi va KPI (asosiy samaradorlik ko‘rsatkichlari) orqali ifodalangan tuzilmaviy kompleks 
sifatida namoyon bo‘ladi [2, b. 170].

Bunday yondashuv umumiy o‘rta ta’lim muassasalarida inson resurslarini boshqarishda faoliyatni faqat 
moliyaviy yoki tashkiliy natijalar bilan cheklab qo‘ymasdan, balki pedagogik jarayonlar sifati, kadrlar salohiyati, 
ularning kasbiy rivojlanishi hamda ta’lim xizmatlari samaradorligini kompleks va yaxlit tarzda baholash imkonini 
beradi. Asosiy samaradorlik ko‘rsatkichlarini (KPI) pedagog xodimlarni rag‘batlantirish tizimiga integratsiya qilish 
ularning ta’lim muassasasi uchun strategik ahamiyatga ega bo‘lgan natijalarga erishishga nisbatan barqaror 
motivatsiyasini shakllantiradi.

MKTning metodologik asosi umumiy o‘rta ta’lim muassasalarida inson resurslarini boshqarish nuqtayi 
nazaridan quyidagi izchil bosqichlarni o‘z ichiga oladi:

•	 ta’lim muassasasining strategik jihatdan ustuvor yo‘nalishlarini aniqlash;

•	 pedagogik faoliyat va kadrlar rivojiga mos o‘lchanadigan ko‘rsatkichlar tizimini ishlab chiqish;

•	 ushbu ko‘rsatkichlarni boshqaruv va pedagogik hisobotlar asosida muntazam monitoring qilishni tashkil 
etish.

KPI (asosiy samaradorlik ko‘rsatkichlari)ni loyihalash jarayonida eng muhim jihatlardan biri – ularning 
mazmunan barcha xodimlar uchun tushunarli va ochiq bo‘lishini ta’minlashdir. Ushbu talab tegishli operatsion 
jarayonlarda ishtirok etuvchi xodimlar uchun maqsadli ko‘rsatkichlarni samarali boshqarishning zarur sharti 
hisoblanadi. Optimal motivatsiya tizimi quyidagilarni nazarda tutadi:

•	 mukofot va rag‘batlantirishni belgilangan ko‘rsatkichlar bilan qat’iy bog‘lash;

•	 samaradorlikni uzluksiz monitoring qilish;

•	 olingan ma’lumotlarni analitik qayta ishlash;

•	 biznes jarayonlari uchun rivojlanish nuqtalarini aniqlash;

•	 resurslarni strategik asoslangan holda taqsimlash [3, b. 59].

Mazkur tamoyillarni amaliyotga joriy etish samarali strategik boshqaruv uchun mustahkam asos yaratadi. 
Muvozanatlashgan ko‘rsatkichlar tizimi (MKT)ni qo‘llash bo‘yicha empirik tadqiqotlar shuni ko‘rsatadiki, uning 
to‘rtta asosiy yo‘nalishi (moliyaviy, mijozlarga yo‘naltirilganlik, ichki jarayonlar, o‘qitish va rivojlanish) odatda har 
biri 4 tadan 7 tagacha asosiy indikatorni o‘z ichiga oladi. 

Umuman olganda, tizimning optimal hajmi 25–30 ta ko‘rsatkichdan iborat bo‘lishi maqsadga muvofiq, 
chunki bundan kam miqdordagi ko‘rsatkichlar strategik boshqaruvning to‘liqligini ta’minlay olmaydi. Bunday 

ta’minlanadi. Operativ boshqaruv maqsadida ko‘rsatkichlarni quyidagi guruhlarga ajratish maqsadga muvofiq:

•	 diagnostik ko‘rsatkichlar – boshqarilayotgan obyektning joriy holatini monitoring qilishni ta’minlaydi;

•	 strategik ko‘rsatkichlar – tashkilotning uzoq muddatli maqsadlariga erishish jarayonidagi progressni aks 
ettiradi.

Bunday tasnif boshqaruv tizimining samaradorligini sezilarli darajada oshiradi [3, b. 60].
Samaradorlikni boshqarish jarayonida umumiy o‘rta ta’lim muassasalarida inson resurslarining kutilayotgan 

(maqsadli) holatini aniq belgilash hamda o‘lchab bo‘ladigan ko‘rsatkichlar asosida maqsadlar qo‘yish alohida 
ahamiyat kasb etadi. Bu yondashuv pedagog kadrlar faoliyatini tizimli nazorat qilish va tahlil etish uchun zarur 
metodologik asosni yaratadi. Aniq va mezonlarga asoslangan baholash tizimini shakllantirish ta’lim muassasa
sining strategik rivojlanish maqsadlariga erishishning eng samarali yo‘llarini tanlashda muhim omil hisoblanadi. 

Mazkur mezonlar pedagog xodimlar faoliyati natijalari bilan belgilangan reja ko‘rsatkichlari o‘rtasidagi 
muvofiqlik darajasini aniqlash imkonini beruvchi obyektiv o‘lchov vositasi sifatida xizmat qiladi. Natijada inson 
resurslarini boshqarish jarayonining samaradorligi oshib, pedagogik jamoaning kasbiy rivojlanishi va ta’lim 
sifatining barqarorligini ta’minlashga erishiladi. Shunday qilib, muvozanatlashgan ko‘rsatkichlar tizimi strategik 
boshqaruvning kompleks instrumenti sifatida namoyon bo‘lib, samaradorlikni baholash funksiyasi hamda 
tashkilotning uzoq muddatli rivojlanish strategiyasini amalga oshirish mexanizmini o‘zida mujassamlashtiradi. 
Ushbu metodologiya korxona faoliyatini ko‘p o‘lchamli tahlil qilish imkonini berib, unda nafaqat an’anaviy moli-
yaviy ko‘rsatkichlar, balki zamonaviy iqtisodiy sharoitlarda raqobat ustunliklarini belgilovchi muhim nomoliyaviy 
omillar ham hisobga olinadi.

MKTning asosiy afzalliklaridan biri – turli ko‘rsatkichlar o‘rtasidagi o‘zaro bog‘liqlikni aniqlash hamda 
strategik va operatsion boshqaruv o‘rtasida optimal muvozanatni ta’minlash qobiliyatidir [4, b. 129].

XULOSA
Muvozanatlashgan ko‘rsatkichlar tizimining (MKT) to‘laqonli strategik boshqaruv mexanizmiga aylanishi 

umumiy o‘rta ta’lim muassasalarida strategik ustuvor yo‘nalishlarni barcha boshqaruv darajalariga samarali 
tarzda yetkazish imkonini beradi. Ushbu tizim doirasida maqsadlarning vertikal va gorizontal integratsiyasi 
ta’minlanadi: ta’lim muassasasining umumiy strategiyasi alohida tarkibiy bo‘linmalar hamda pedagog xodimlar 
darajasigacha bosqichma-bosqich aniqlashtiriladi va shu orqali aniq samaradorlik ko‘rsatkichlariga asoslangan 
shaffof maqsadlar tizimi shakllantiriladi. 

Asosiy ko‘rsatkichlarga erishishni muntazam nazorat qilish an’anaviy byurokratik boshqaruv modelini 
bosqichma-bosqich samarali hamkorlikka asoslangan tizim bilan almashtiradi. Bunda pedagog xodimlar, 
ma’muriyat va boshqa ishtirokchilar ta’lim jarayonidagi o‘z o‘rni va mas’uliyatini chuqur anglab, ta’lim muas-
sasasining umumiy strategik rivojlanish maqsadlarini amalga oshirishda faol ishtirok etadilar. Natijada inson 
resurslarini boshqarish jarayoni yanada samarali, ochiq va natijaga yo‘naltirilgan tus oladi. 

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

